
KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

Laqgħa Nru. 10

It-Tlieta, 19 ta' Ġunju, 2001

Il-Kumitat iltaqa' fil-Palazz, il-Belt Valletta, fis-7:09 p.m.

MINUTI

Il-Minuti tal-Laqgħa Nru. 9 li saret fit-12 ta’ Ġunju ġew konfermati.

  THE CHAIRMAN:  Ninforma lill-Kumitat li għandi żewġ talbiet; waħda biex l-Onor. George Hyzler jissostitwixxi lill-Onor. John Dalli u l-oħra biex l-Onor. Joe Cilia jissostitwixxi lill-Onor. Charles Mangion.

  Nistgħu inkomplu fejn waqafna d-darba l-oħra.  Id-darba l-oħra konna approvajna l-kundizzjoni 1a tal-kuntratt li teħodna sa paġna 13 u issa qegħdin fl-istadju li nikkunsidraw il-kundizzjoni 1b li tibda minn paġna 13 sa paġna 16 u li jekk qed nifhem tajjeb tittratta essenzjalment l-użu tal-mollijiet, adjoining quays li hemm fis-site.  Hemm kummenti jew mistoqsijiet?

  L-Onor. Leo Brincat.

  ONOR. LEO BRINCAT:  Xtaqt nistaqsi f’kuntest  forsi ta’ l-aħħar parti ta’ paġna 14 jekk dan ifissirx fil-prattika li s-Sea Malta effettivament tista’ tiġi eskluża milli jkollha preferential berthing facilities bħala  owner u anke aġent fil-home port tagħha.

  THE CHAIRMAN:  Il-Ministru.

  ONOR. FRANCIS ZAMMIT DIMECH (Ministru għall-Ambjent):  Le, anzi d-diskors kollu kien b’intenzjoni bil-maqlub; li l-faċilitajiet kollha eżistenti li huma n-naħa tad-deep water quay jibqgħu jintużaw kif inhu jsir illum pero` naturalment l-operaturi tal-cruiseliner passenger terminal jistgħu jużaw dawk il-faċilitajiet jekk dejjem dan ikun possibbli.  Għaliex inti trid torbot dejjem mal-bidu nett ta’ l-artiklu 1b li qed nikkunsidraw fejn għandek miktub li “The Emphyteuta shall be entitled, subject to availability”.  Jiġifieri jrid ikun hemm l-availability għall-emphyteuta.  Dak huwa l-prinċipju li mbagħad jorbot il-kumplament ta’ l-artiklu li qegħdin nikkunsidraw.  Naturalment is-Sea Malta hija user importanti tal-faċilitajiet li hemm u jekk huma jkunu qed jużaw il-faċilitajiet ifisser li ma jkunx hemm l-availability għall-emphyteuta.

  THE CHAIRMAN:  Hawn aktar kummenti fuq din is-subklawsola?  Jekk m’hawnx aktar kummenti nista’ npoġġi l-mistoqsija.  Dawk favur?  (Onor. Membri:  Aye)  Dawk kontra?  Agreed.

Subklawsola 1b ġiet approvata. 

  THE CHAIRMAN:  Ngħaddu għal subklawsola 1c.  Kummenti?

  ONOR. LEO BRINCAT:  F’paġna 16 l-aħħar paragrafu qed jingħad li “The rights of the Emphyteuta above mentioned shall cease if the Emphyteuta shall for any reason discontinue to operate the Terminals”. Il-Ministru jħoss li għandu jkun hemm definizzjoni preċiża għaliex issemmiet il-kelma “discontinue” jew jekk iħossx li l-kelma li l-kelma fiha nnifisha hijiex sodisfaċenti mill-aspett legali?

  ONOR. FRANCIS ZAMMIT DIMECH:  Ma nafx jekk dan huwiex wieħed mill-punti fejn xi ħadd mill-esperti preżenti jintalbu jingħataw parir.  Din il-kelma “discontinue” ntużat biex kemm jista’ jkun tkun wiesgħa.  Jiġifieri aħna ma rridux ngħidu waqaf pero` f’xi sens legali strett u għall-argument ma jkunx qed jagħmel użu mit-terminals b’mod fattwali, anzi l-iskop hu li l-enfasi tkun fuq l-istat ta’ fatt.  Jekk l-emfitewta mhux qed jopera t-terminals ma jistax jibqa’ jgawdi minn drittijiet oħra li għandu f’dan il-kuntratt għaliex il-kuntratt fl-aħħar mill-aħħar għandu l-intenzjoni li l-emfitewta jopera t-terminals.  Biex wieħed jieħu eżempju estrem ma jistax ikollna sitwazzjoni fejn l-emfitewta joqgħod għaddej bil-kirjiet tal-ħwienet, bl-leisure facilities jew b’xi forma ta’ kummerċ ieħor u l-attivita` li huwa l-core business li huwa r-raison d’etre prinċipali ta’ dan il-kuntratt ikun intilef.  Mela jekk ikun hemm dak l-istat ta’ fatt mhux kwestjoni li niddefinixxuha b’xi mod jew ieħor għaliex iktar ma tiddefinixxi ħafna drabi iktar tillimita awtomatikament qed ngħidu li l-emfitewta jitlef id-drittijiet l-oħra tiegħu.

  THE CHAIRMAN:  Hawn aktar mistoqsijiet?  Jidher li m’hawnx u għalhekk se npoġġi s-subklawsola 1c għall-vot.  Dawk favur?  (Onor. Membri:  Aye)  Dawk kontra?  Agreed.

Subklawsola 1c ġiet approvata.

  THE CHAIRMAN:  Ngħaddu għal subklawsola 2.01 fejn qed jissemma l-ħlas lill-emfitewta għal din il-konċessjoni.  L-Onor. Brincat.

  ONOR. LEO BRINCAT:  Iktar milli punt ta’ kjarifika osservazzjoni anke personali.  Jekk iħossx il-Ministru li l-ammont involut ta’ Lm240,000 fis-sena li jiġu ekwivalenti għal Lm660 kuljum huwiex adegwat għal proġett ta’ dan il-kobor ta’ din in-natura.

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Huwa dejjem diffiċli tistabilixxi x’inhu adegwat jew le. Li nista’ ngħid huwa li fuq dan il-kuntratt partikolari l-ewwelnett daħħalna l-prinċipju kif spjegajt fl-introduzzjoni tal-kuntratt kollu ta’ parteċipazzjoni mill-gvern fl-introjtu li jkun hemm minn diversi attivitajiet li jkunu għaddejjin fuq il-proġett.  Jiġifieri fl-aħħar mill-aħħar meta qed niddefinixxu ċens apparti milli mbagħad għandek skaletta ‘l fuq inti qed titkellem fuq id-definizzjoni ta’ l-introjtu minimu għaliex jekk l-ammont ta’ kummerċ ikun tali li l-perċentwali favur il-gvern jredu iżjed allura ovvjament il-gvern jieħu iżjed, jekk l-introjtu jkun tali li l-perċentwali għall-gvern ikun inqas allura l-gvern xorta waħda jieħu l-minimu, jiġifieri fl-aħħar mill-aħħar hija kwestjoni li niddefinixxu l-minimu.  Li nista’ ngħid ukoll huwa li konna għamilna kumitat finanzjarju bejn konsulent finanzjarju għan-naħa tal-gvern – fil-fatt nirringrazzja lis-Sur Tonio Zarb li qiegħed preżenti hawnhekk għal-laqgħa – li ltaqgħu man-nies li kienu qed isegwu l-parti finanzjarja daparti tal-konsorzju u li evidentement għamlu huwa li raw cash flow projections, feasability u anke fejn inti tiffissa rata li tkun adegwata għall-gvern li tipparaguna tajjeb anke ma’ proġetti ta’ footprint simili u li fl-istess ħin ma tirrendix il-proġett b’xi mod mhux feasible.
  THE CHAIRMAN:  Jekk m’hemmx aktar kummenti dwar din is-subklawsola se npoġġiha għall-vot.  Dawk favur?  (Onor. Membri:  Aye)  Dawk kontra?  Agreed.

Subklawsola 2.01 ġiet approvata.
  THE CHAIRMAN:  Niġi għal subklawsola 2.02.  Hawn kummenti?  Jidher li m’hawnx u għalhekk nista’ ngħaddiha għall-vot.  Dawk favur?  (Onor. Membri:  Aye)  Dawk kontra?  Agreed.
Subklawsola 2.02 ġiet approvata.

  THE CHAIRMAN:  Ngħaddu issa għal subklawsola 2.03 fejn għadna qegħdin nitkellmu fuq il-kundizzjoni tal-ħlas taċ-ċens.  Hawn kummenti?  Jidher li m’hawnx u għalhekk se ngħaddiha għall-vot.  Dawk favur?  (Onor. Membri:  Aye)  Dawk kontra?  Agreed.

Subklawsola 2.03 ġiet approvata.

  THE CHAIRMAN:  Ngħaddu issa għal subklawsola 2.04.  Hawn kummenti?  L-Onor. Leo Brincat.

  ONOR. LEO BRINCAT:  Dan il-paragrafu jitkellem biss dwar letting.  X’jiġri fir-rigward ta’ transfer of shares, operations agreements u arranġamenti oħra simili?  U fl-istess kuntest xtaqt nistaqsi wkoll għaliex inħasset il-ħtieġa li jkun hemm reduction fl-ewwel tliet snin u jekk il-faċilitajiet li jirriferu għalihom bħala facilities jinkludux partijiet tal-quay.

  ONOR. FRANCIS ZAMMIT DIMECH:  Jidhirli li f’parti sussegwenti għandna definizzjoni.  Forsi nistgħu nħallu d-domanda għal aktar tard.

  THE CHAIRMAN:  F’paġna 23 f’subartiklu 2.10 hemm id-definizzjonijiet ta’ “Buildings and Facilities”, “Emphytheuta”, “Fair Rental Income”, “Index of Inflation” u “Revenue”.  Ma nafx hekk hux għal din qegħdin tagħmlu riferenza.  

  ONOR. FRANCIS ZAMMIT DIMECH:  Naħseb li l-iktar waħda viċina hija ta’ “Fair Rental Income”.  2.09 hemm x’jinkludi letting  “The granting of the right of use of any part of the Buildings and Facilities; The licencing and sub-licencing of any part of the Buildings and Facilities; The entering into of any form of agreement or arrangement (including but not limited to management or arrangements) whereby any part of the Buildings and Facilites are made use of by third parties; and Profits and arising from the recharge of maintenance and other similar expenses related to the Buildings and Facilities.”.   Jiġifieri kważi kważi qegħdin ngħidu letting by any name called.  Il-mistoqsija hija rigward trasferiment ta’ shares.  Trasferiment ta’ shares dejjem jekk jista’ jsir għaliex imbagħad hemm klawsoli apposta fuq hekk naturalment jibqa’ l-istess persuna ġuridika u bħala l-persuna ġuridika jiġifieri jekk hi qed tmexxi l-ħanut direttament se jkollha revenue u aħna jkollna l-perċentwali fuqu bħala revenue, jekk il-persuna ġuridika issa b’shareholding ġdid tagħmel letting taqa’ taħt id-definizzjonijiet li hemm fit-2.09.  Apparti hekk fit-2.10 għamilna definizzjoni ta’ fair rental income biex jekk ikun hemm il-faċilitajiet mogħtijin b’xi titolu ieħor lil terzi persuni jkun hemm stabbilit anke kif ikun determinat il-fair rental income.  Bażikament qed ngħidu li jekk hemm bżonn inħarsu jekk ikunx hemm faċilitajiet komparabbli ma’ dawk li qed jagħti l-emfitewta u jekk dawk qed jinkrew b’rati differenti nirriferu għal dawk il-faċilitajiet li huma paragunabbli u jekk nibqgħu ma naqblux ikun hemm proċedura ta’ arbitraġġ.  Saret ukoll domanda dwar l-abatements.  L-abatements huma fuq il-perċentwali jiġifieri m’għamilnihx fuq il-minimu, jiġfieri aħna qed ngħidu li sakemm il-konsorzju jingrana fil-ħidma tiegħu kummerċjali kif għamilna f’kuntratti simili għamilna klawsoli ta’ abatement għall-ewwel tliet snin, pero` b’differenza ta’ kuntratti simili l-abatements huwa jekk ikollok revenue on the high side għaliex il-minimu jibqa’ garantit.

  THE CHAIRMAN: Jekk m’hemmx kummenti oħra allura npoġġi din is-subklawsola 2.04 għall-vot tal-Kumitat.  Dawk favur?  (Onor. Membri:  Aye)  Dawk kontra?  Agreed.

Is-subklawsola 2.04 ġiet approvata.
  THE CHAIRMAN:  Niġu issa għal subklawsola 2.05 li hija f’paġna 19 u 20 tal-kuntratt u nistaqsi jekk hemmx kummenti jew mistoqsijiet.  L-Onor. Brincat.

  ONOR. LEO BRINCAT:  Nixtieq nistaqsi lill-Ministru għall-Ambjent x’jiġri jekk l-emfitewta  jagħmel subletting lil kumpanniji li in turn jagħmlu subletting lil third parties.  Hawnhekk qed nitkellem dwar kumpanniji li jistgħu jkunu taħt il-kontroll tagħhom imma ma jkunux jaqgħu taħt id-definizzjoni ta’ emfitewta kif inhi elenkata f’paġna 23.

  ONOR. FRANCIS ZAMMIT DIMECH:  Jekk qed nifhem tajjeb jiġifieri d-diffikulta` iktar torbot mal-klawsola li approvajna għaliex subklawsola 2.05 titkellem dwar revenue mhux letting.  Inti jkollok perċentwali fuq il-letting, jekk il-leasee jagħmel subletting – subject to correction mill-konsulenti – m’għandekx imbagħad introjtu addizjonali għaliex inkella tibqa’ sejjer hekk.  Inti bl-istess argument il-leasee se jagħmel revenue stream, dan mhux se joqgħod hemm biex joqgħod fil-post biex ma jagħmel xejn, jiġifieri se jkollu revenue.  Inti l-perċentwali tagħmilha fuq il-first point of revenue pero` imbagħad għandek salvagwardja biex jekk ir-revenue li qed jiġi indikat lill-gvern m’huwiex realistiku allura għandek kif tistabbilixxi l-fair rental value apparti li hawn klawsola ġenerali li jekk isir xi mekkaniżmu biex b’xi mod ikun stultifikat l-iskop ta’ dan il-ftehim il-gvern ikollu dritt jintervjeni.

  THE CHAIRMAN:  Jekk il-mistoqsija għandha x’taqsam mal-paragrafu 2.04 m’għandix problema jekk wieħed irid jirrispondi għaliha fil-kuntest tat-2.04.  Ma nafx jekk it-tweġiba tal-ministru iċċaratx il-punt.  Jekk m’hemmx mistoqsijiet oħrajn dwar is-subklawsola 2.05 inpoġġiha għall-vot.  Dawk favur?  (Onor. Membri:  Aye)  Dawk kontra?  Agreed.

Subklawsola 2.05 ġiet approvata.
  THE CHAIRMAN:  Niġi issa għal subklawsola 2.06 f’paġna 20 fejn għadna qegħdin nitkellmu fuq kundizzjonijiet li għandhom x’jaqsmu ma’ ħlasijiet skond diversi klawsoli li hawn stabbiliti fil-kuntratt.  Hawn kummenti?  Jidher li m’hawnx għalhekk se npoġġi s-subklawsola għall-vot.  Dawk favur?  (Onor. Membri:  Aye)  Dawk kontra?  Agreed.  

  Is-subklawsola 2.06 ġiet approvata.
  THE CHAIRMAN:  Ngħaddu għal subkawsola 2.07.  Kummenti?  Jidher li m’hawnx għalhekk inpoġġiha għall-vot.  Dawk favur?  (Onor. Membri:  Aye)  Dawk kontra?  Agreed.

Is-subklawsola 2.07 ġiet approvata.

  THE CHAIRMAN:  Ngħaddu għal subklawsola 2.08.  Kummenti?  L-Onor. Leo Brincat.

  ONOR. LEO BRINCAT:  Bir-rispett kollu, Sur President, jekk qed nifhem tajjeb li anke l-ground rent se tiġi abated jekk qed nifhem tajjeb allura ngħid li l-klawsola hija redikola.  Nittama li qed nifhimha ħażin.

  ONOR. FRANCIS ZAMMIT DIMECH:  Nitlob li ssir verifika tal-kliem fil-kas anke mill-Avukat Ġenerali u n-Nutar tad-Dipartiment ta’ l-Artijiet pero` l-iskop huwa żgur biex il-ground rent ma tkunx abated.

  THE CHAIRMAN:  Nistgħu nsejħu lin-Nutar Miceli jersaq ftit mal-Mejda.  Qed nitkellmu fuq subklawsola 2.08 u l-mistoqsija li qed jagħmel l-Onor. Brincat hija jekk din il-klawsola tfissirx abatement ukoll fil-ħlas taċ-ċens.

  ONOR. FRANCIS ZAMMIT DIMECH:  Inti għandek li dak li jkun dovut skond it-2.04 u 2.05 li huma paragrafi li jippermettu l-abatements dak l-ammont, bl-abatement b’kollox, jiġifieri pro-abatement fuq revenue ta’ letting jew l-10% fuq l-actual commercial activity, dak l-ammont meta inti tistabbilixxih u għamilt l-abatement exercise imbagħad tnaqqas minnu  ċ-ċens ladarba għamilt l-ammont, pero` l-ewwel għamilt l-ammont imbagħad tnaqqas iċ-ċens.  Issa jekk meta inti tagħmel dan l-eżerċizzju ssib li ċ-ċifra ta’ fuq hija iżgħar miċ-ċens għall-argument għaliex għamilt l-abatement xorta ċ-ċens tħallsu kollu, jiġifieri ma naħsibx li l-wording kif inhu b’xi mod jista’ jfisser abatement taċ-ċens.

  DR. ANTHONY BORG BARTHET (Avukat Ġenerali):  Inti għandek il-formola li biex taħdem il-pagamenti apparti ċ-ċens jekk dawk jiġu iktar miċ-ċens tnaqqas minnhom iċ-ċens ħalli inti tħallas is-somma li tkun ikkalkulata b’dak il-mod biss mhux tħallas iċ-ċens darbtejn.  Jekk dik is-somma tiġi inqas miċ-ċens allura ma trid tħallas xejn taħt dawk iż-żewġ subklawsoli.

  THE CHAIRMAN:  Tħallas iċ-ċens.

  DR. ANTHONY BORG BARTHET:  Iċ-ċens trid tħallsu dejjem u mingħar abatement.

  ONOR. FRANCIS ZAMMIT DIMECH:  Jiġifieri ċ-ċens can negative the abatement.  Jekk għall-argument iċ-ċifra ta’ fuq ġiet iżgħar miċ-ċens minħabba l-abatement, iċ-ċens xorta jipprevali.  Il-vantaġġ ta’ l-abatement ikun biss jekk iċ-ċifra ta’ fuq tkun tant ogħla miċ-ċens li wara l-abatement xorta baqgħet ogħla miċ-ċens allura hemmhekk ovvjament tiffranka l-biċċa ta’ l-abatement.  Imma jekk hija taħt iċ-ċens jew daqs iċ-ċens allura ċ-ċens jipprevali li jfisser li l-abatement huwa biss fuq ir-revenue.
  ONOR. LEO BRINCAT:  L-ispjega hija aċċettabbli, jien qed nistaqsi biss bħala layman.  Id-diċitura is it subject to misinterpretation jew hija ċara biżżejjed għal terzi persuni?

  DR. ANTHONY BORG BARTHET:  Jien għamiltha li tkun ċara, jew in-nutar għamilha li tkun ċara imma ma niggarantilekx li m’hija se tinqala’ qatt kwestjoni.  It is done professionaly b’mod li tfisser hekk pero` garanzija ma nagħtix.

  THE CHAIRMAN:  Mela npoġġi din is-subklawsola għall-vot.  Dawk favur?  (Onor. Membri:  Aye)  Dawk kontra?  Agreed.

Subklawsola 2.08 ġiet approvata.

  THE CHAIRMAN:  Ngħaddi għal subklawsola 2.09 u nistaqsi jekk hemmx kummenti.  Jidher li m’hawnx għalhekk inpoġġi din is-subklawsola għall-vot.  Dawk favur?  (Onor. Membri:  Aye)  Dawk kontra?  Agreed.

Subklawsola 2.09 ġiet approvata.

  THE CHAIRMAN:  Ngħaddu issa għal subklawsola 2.10 li qed jagħti interpretazzjoni għal ċerti kliem jew frażijiet  użati fil-kuntratt.  L-Onor. Brincat.

  ONOR. LEO BRINCAT:  Fuq punt ta’ dettall.  Fil-paragrafu ta’ paġna 24 li jibda “index of inflation” qegħdin ngħidu “or such other comparable index”.  Inti jista’ jkollok index li jissosstitwixxih li ma jkunx daqstant comparable imma jkun qed jirripplejsjah.  Ma nistgħux forsi ndaħħlu l-kliem “replacable index” jew “replacing index”?  Għaliex you can replace something which is not necessarily comparable.

  DR ANTHONY BORG BARTHET:  Irid ikun comparable biex ikun fair għaż-żewġ naħat.

  ONOR. FRANCIS ZAMMIT DIMECH:  Din saret anzi biex ikun hemm leeway favur il-gvern.  Issa inti qed tgħid jekk il-gvern jissostitwixxi dak l-index u ma jkunx paragunabbli x’jiġri?  Ma nafx, nimmanġina …

  THE CHAIRMAN:  Jiena qed nifhem li dejjem hija the inflation.  Illum jeżisti index skond kapitlu 158, jekk dak jitneħħa jiġi sostitwit b’xi ħaġa oħra biex ikejjel l-inflation imma l-inflation huwa kostanti.  Il-kejl huwa dejjem l-inflation u ma jistax ikun valur ieħor ħlief l-inflation.  Sal-lum qed jiġi stabbilit li jintuża dan l-index taħt kapitlu 158 u għada pitgħada dan jista’ jispiċċa u jkun hemm xi index ieħor pero` li jkejjel l-inflation dejjem.

  ONOR. FRANCIS ZAMMIT DIMECH:  Il-vantaġġ ta’ dan I-kejl partikolari ta’ kapitlu 158 huwa li marbut mal-letting u l-iktar li beda jintuża safejn naf jien mill-emendi li kienu saru fl-1979 meta kienu saru emendi sostanzjali fil-liġi tal-kera u taċ-ċens f’Malta u baqa’ jintuża minn dakinhar.  Jiġifieri nawguraw li jibqa’ jintuża u jekk jinbidel jibqa’ paragunabbli.

  THE CHAIRMAN:  Mela nista’ npoġġi din is-subklawsola għall-vot.  Dawk favur?  (Onor. Membri:  Aye)  Dawk kontra?  Agreed.

Subklawsola 2.10 ġiet approvata.

  THE CHAIRMAN:  Ngħaddu għal subklawsola 2.11 u nistaqsi jekk hemmx kummenti jew mistoqsijiet.  Jidher li m’hawnx għalhekk nista’ ngħaddiha għall-vot.  Dawk favur?  (Onor.  Membri:  Aye)  Dawk kontra?  Agreed.

Subklawsola 2.11 ġiet approvata.

  THE CHAIRMAN:  Ngħaddu issa għal subklawsola 2.12 u nistaqsi jekk hemmx kummenti jew mistoqsijiet. Jidher li m’hawnx għalhekk inpoġġi din is-subklawsola għall-vot.  Dawk favur?  (Onor. Membri:  Aye)  Dawk kontra?  Agreed.

Subklawsola 2.12 ġiet approvata.

  THE CHAIRMAN:  Ngħaddi għal subklawsola 2.13 u nistaqsi jekk hemmx kummenti jew mistoqsijiet.  Jidher li m’hawnx għalhekk nista’ ngħaddiha għall-vot.  Dawk favur?  (Onor.  Membri:  Aye)  Dawk kontra?  Agreed.

Subklawsola 2.13 ġiet approvata.

  THE CHAIRMAN:  Ngħaddi issa għal subklawsola 2.14 u nistaqsi jekk hawnx kummenti jew mistoqsijiet.  L-Onor. Brincat.

   ONOR. LEO BRINCAT:  Immur għal paġna 28 fejn qed nitkellmu dwar ir-redemption ta’ preference shares.  Kif qed nifhimha jiena li fil-prattika din tfisser li se jkun il-konsorzju li jiddeċiedi meta l-gvern ikun jista’ jagħmel redemption tax-shares sakemm ma jkunux qabżu 10 snin mid-deed.  Tista’ tiġi konfermata din?  

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Naħseb li qed taqra paragrafu (iii).  Hawnhekk għandek “provided that the Government may request the redemption of all such shares at any time after the lapse of ten (10) years from the date of this deed”.  Jiġifieri qed ngħidu li għal 10 snin huwa l-emfitewta li jista’ jitlob għal redemption pero` wara 10 snin huwa l-gvern li jista’ jitlob imbagħad meta jrid hu. 

  ONOR. LEO BRINCAT:  Naf li mhux suppost immur iktar ‘il quddiem imma jekk wieħed jieħu din il-klawsola u jorbot magħha page 29 subclause (f) ma jħossx li nkunu qegħdin effettivament adding insult to injury fil-biċċa xogħol?

  DR ANTHONY BORG BARTHET:  Għax-scelta tiegħu ma jistax jirredimi qabel ma jgħaddu tmien snin.  Jiġifieri jekk il-gvern ma jitolbux biex jirredimi qabel sa tmien snin ma jistax jitlob redemption hu.  Jiġifieri mhux ikun sejjer tajjeb u jgħidlek li jrid jirredimi qabel ħalli ma jħallsekx your share of the profit. 

  ONOR. FRANCIS ZAMMIT DIMECH:  Qed jiġbidli l-attenzjoni l-Onor. Hyzler dwar paragrafu c li hemm f’paġna 27.  Dan kif jorbot ma’ dan li qed niddiskutu?

  DR ANTHONY BORG BARTHET:  L-ewwel ħames snin ma jista’ jitlob la hu u lanqas il-gvern imbagħad għandek tliet snin fejn jista’ jitlob il-gvern biss redemption.  Wara għaxar snin il-gvern jista’ jitlob at any time u jkollu jagħtihomlu bilfors għaliex l-ewwel perijodu bejn il-ħames sena u l-għaxar sena għandu limitu sakemm tista’ tobbligah; jekk ma jkollux a free cash flow ma tistax tobbligah.  Wara l-għaxar snin jekk m’għandux a free cash flow jara kif jagħmel; it’s his problem.

  THE CHAIRMAN:  Is-Sur Tonio Zarb.

  IS-SUR TONIO ZARB (Konsulent fil-Ministru għall-Ambjent):  Fit-tmien anniversarju l-emfitewta jista’ jagħmel redemption tal-preference shares.  Imbagħad wara jkun jista’ jagħmel redemption after nine years.

  THE CHAIRMAN:  L-Onor. Brincat.

  ONOR. LEO BRINCAT:  Xtaqt immur għal paġna 30 subclause (g).  Jistax il-gvern għallinqas jikkonsidra li jibda jirċevi d-dividends fuq bażi annwali għaliex relattivament dan ifisser li għall-ewwel snin jirriżulta li l-consortium se jkun qed iħallas ftit li xejn għal dak li qed jottjeni.

  ONOR. FRANCIS ZAMMIT DIMECH:  Il-consortium qed iħallas dejjem b’rata għolja fuq din il-parti, irid iħallas bir-rata ta’ 10%.

  IS-SUR TONIO ZARB:  Id-dividends fil-fatt huma annwali ħlief li ma jistgħux jitħallsu jekk m’hemmx profitti.  Jiġifieri hemm il-Companies Act li d-dividends huma dovuti annwalment ħlief li jrid ikun hemm profitti minn fejn jitħallsu, huma preferred dividends jiġifieri qabel ma jieħdu d-dividends x-shareholders ordinarji jitħallsu l-ewwel il-preference dividends.

  THE CHAIRMAN:  Aktar domandi?  Jidher li m’hawn għalhekk inpoġġi din is-subklawsola għall-vot.  Dawk favur?  (Onor. Membri:  Aye)  Dawk kontra?  Agreed.

Is-subklawsola 2.14 ġiet approvata.

  THE CHAIRMAN:  Ngħaddu issa għal klawsola 3 u nistaqsi jekk hawnx kummenti.  L-Onor. Brincat.

  ONOR. LEO BRINCAT:  L-ewwelnett xtaqt nistaqsi jekk l-ammont li hemm iċċitat jinkludix anke nefqa ta’ natura rikorrenti, running expenditure, u min se jiċċertifika dan l-ammont li hemm riferenza għalih.

  THE CHAIRMAN:  Il-Ministru.

  ONOR. FRANCIS ZAMMIT DIMECH:  L-ammont li qegħdin nitkellmu dwaru hawnhekk huwa ammont ta’ nefqa kapitali iktar minn nefqa b’xi mod rikorrenti.  Ikun obbligu ta’ l-emfitewta stess li jagħmel l-accounting lill-gvern meta mitlub ta’ l-infiq li jkun għamel pero` naturalment dejjem bid-dritt tal-gvern li jagħmel il-verifiki tal-kontijiet.

  THE CHAIRMAN:  Aktar domandi?  Jidher li m’hawnx għalhekk inpoġġi din il-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 3 ġiet approvata.
  THE CHAIRMAN:  Ngħaddu issa għal klawsola 4 u nistaqsi hekk hawnx domandi. Jidher li m’hawnx għalhekk inpoġġi din il-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 4 ġiet approvata.

  THE CHAIRMAN:  Niġu għal klawsola 5 u nistaqsi jekk hawnx kummenti jew mistoqsijiet. Jidher li m’hawnx għalhekk inpoġġi din il-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 5 ġiet approvata.

  THE CHAIRMAN:  Ngħaddu issa għal klawsola 6 u nistaqsi hawnx domandi jew rimarki.  L-Onor. Leo Brincat.

  ONOR. LEO BRINCAT:  Fejn qed nitkellmu dwar il-fatt li l-emfitewta at its own expense without any right of reimbursement shall construct and finish the alternative accommodation together with all service roads eċċ, jistax il-Ministru jindika jekk diġa` kienx hemm xi qbil fil-prinċipju dwar disinji u specifications.

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Iva, nikkonferma l-mistoqsija ta’ l-Onor. Brincat li kien hemm qbil mhux biss fil-prinċipju imma anke hemm fil-fatt riferenza fl-iskeda Nru. 9 li din il-klawsola tirriferi għalih għar-rigward tal-volum ta’ l-alternative accomodation, disinji, elevations, il-proċess kollu.

  THE CHAIRMAN:  Jekk m’hawnx aktar rimarki npoġġi din il-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 6 ġiet approvata.
  THE CHAIRMAN:  Niġi issa għal klawsola 7 u nistaqsi hawnx kummenti jew mistoqsijiet. L-Onor. Cilia.

  ONOR. JOE CILIA:  Fuq it-tieni paragrafu fejn qed isemmi d-depth of water li huwa meħtieġ għal dawn it-tip ta’ vapuri jista’ l-Ministru jgħid jekk hemmx indikazzjoni fissa dwar id-depth li jiġi approvat mill-Awtorita` Marittima u l-Planning Authority?  U jekk dan huwiex konformi ma’ international standards.

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Iva dan kien punt ta’ diskussjoni fejn forsi nista’ naqsam mal-Kumitat x’ġara.  Hawnhekk il-wording oriġinarjament suġġerit kien bil-maqlub.  Jiġifieri hawnhekk l-argument min-naħa ta’ l-emfitewta kien li dak li huwa fond tal-baħar huwa parti minn infrastruttura nazzjonali u allura għandu jkun responsabbli minnu l-gvern.  Aħna għedna li l-criuseliners qed jidħlu, li l-fondi huma dawk li huma indikati anke f’admiralty chart li fil-fatt qed nannettu li allura l-istandards qegħdin hemmhekk, jekk huma jkollhom …  Jekk il-fond huwiex adegwat jiddependi dejjem mid-daqs tal-vapur, jiġifieri jekk iddaħħal dgħajsa mod, jekk iddaħħal yacht mod ieħor, jekk iddaħħal criuseliners kif qed nantiċipaw ta’ ġenerazzjonijiet li ġejjin li se jkunu dejjem ikbar dawk imbagħad mhux dawk li riedu jidħlu llum u ma kellhom ebda problemi jista’ jkun li jkollhom bżonn fond akbar.  Allura għamilna l-obbligu kollu fuq l-emfitewta li l-fond preżenti jrid iżommu jiġifieri jrid iħammel minn żmien għal żmien biex iżomm dak il-fond, jekk għada pitgħada hu għandu bżonn fond ikbar ma jistax jagħmilha bl-inizjattiva tiegħu imma jrid imur għand l-Awtorita` Marittima għall-permess pero` l-ispiża hija fuqu u jżomm dejjem bħala minimu l-livell tal-fond preżenti li hu qed jaċċetta li hu tajjeb u li aħna naqblu li hu tajjeb.

  THE CHAIRMAN:  L-Onor. Cilia.

  ONOR. JOE CILIA:  Jiġifieri qed nifhem sew li qed jingħad li qed jinżamm id-depth preżenti li hemm illum biex jikkejterja għal dak it-tip ta’ vapuri li qegħdin jidħlu bħalissa, pero` iktar agħar minn hekk jekk aħna se mmorru għal tip ta’ cruiseliners li forsi huma akbar fid-daqs u ovvjament jenħtieġu depth akbar.  L-obbligu min jasal għalih?  Jiġġudika hu jekk jiflaħx jew jiġġudika l-gvern u jgħidlu isma’ aħna għandna dan it-tip ta’ cruiseliner li nixtiequhom iżuruna u d-depth meħtieġ huwa t-tali.  Għaliex kif qed ngħidu hawnhekk qisna qed ngħidu hawnhekk qisna qed inħallu f’idejh li jekk hu jiddeċiedi li jrid jikkejterja għal dawn it-tip ta’ vapuri jitfa’ applikazzjoni u tintlaqax jew le hija kwestjoni oħra fuq l-Awtorita` ta’ l-Ippjanar.  Jiġifieri qed ikun il-judge hu ta’ x’tip ta’ cruiseliners għandhom jidħlu  jew le u naħseb li dan m’huwiex il-ħsieb li wieħed jixtieq jasal għalih.

  THE CHAIRMAN:  L-Onor. Hyzler.

  ONOR. GEORGE HYZLER (Segretarju Parlamentari):  Fil-fatt irridu nżommu quddiem għajnejna li huwa l-operatur u mhux il-gvern, voldieri dan it-tip ta’ ġudizzju għandu jagħmilhom hu.  Hu issa qed jingħata l-possibbilta` li kemm-il darba hu jidhirlu skond il-marketing li jkun qed jagħmel li għandu jattira ċertu tip ta’  cruiseliners jekk jidhirlu li għandu jżid il-fond allura jżid il-fond.  Issa naturalment wieħed ma jistax jeskludi xi tip ta’ possibbilta` li forsi b’diskussjonijiet li jista’ jkun hemm mal-gvern issir forsi xi tip ta’ joint strategy u wieħed jidħol fi kwestjonijiet ad hoc pero` dan il-kuntratt ma jobbligahx li jagħmel fond iżjed, hija option li hu għandu u kemm-il darba jrid jagħmilha jrid imur għand l-Awtorita` għall-permess relattiv pero` m’hemm l-ebda obbligu skond dan il-kuntratt li dan jagħmlu.

  ONOR. FRANCIS ZAMMIT DIMECH:  Nista’ ngħid li bħalissa huwa tajjeb, hu jkun jaqbillu nassumu kummerċjalment li jġib cruiseliners ikbar u jrid jagħmel l-ispiża meħtieġa biex iġib cruiseliners ikbar.  Jekk ma jkunx irid jagħmel hekk irid iżomm il-fond preżenti u jaħdem …  Issa meta ngħidu cruiseliners mhux biss dawk preżenti imma anke dawk li għad iridu jidħlu li huma ikbar, dan m’huwiex xi fond bl-eżatt u kif iżżid xi erba’ passiġġieri tinkalja, jekk taqbeż imbagħad ċertu volum ta’ nies probabbli jkollu bżonn iħaffer iżjed.  Naturalment dik tkun responsabbilta` tiegħu u konsiderazzjoni kummerċjali tiegħu ukoll.

  THE CHAIRMAN:  L-Onor. Cilia.

  ONOR. JOE CILIA:  Naħseb li jkun tajjeb pero` li jingħad li fuq proġett bħal dan fejn trid tiġi żviluppata area sostanzjali tal-kosta u tal-portijiet tagħna li tali possibilitajiet ta’ espansjoni kellu jżomm ċertu jedd li wieħed għallinqas jidħol f’diskussjonijiet.  Jekk inhu dak il-ħsieb jiffirma hu mhux iħalli kompletament f’idejn dak li jkun għal 65 sena ma nafux x’tip ta’ espansjoni jista’ jkun hemm, aħna nixtiequ espansjonijiet akbar ovvjament f’dan is-settur imma naħseb li jħalli kollox f’idejh u l-gvern m’għandu ebda say fiha naħseb li huwa nuqqas li jista’ jiġi ratifikat.

  ONOR. FRANCIS ZAMMIT DIMECH:  Naħseb li l-Onor. Cilia jrid joqgħod attent minn fattur.  Jien apposta qsamt mal-kollegi tal-Kumitat l-andament tad-diskussjoni kif evolva minn punt għall-oppost tiegħu fid-diskussjoni.  Iktar ma l-gvern jgħid li se jirregola hu x’fond ikun hemm u x’fond jiżdied eċċ iktar tibda tassumi l-obbligu li allura hija spiża infrastrutturali fuq il-gvern u din assolutament ma ridnihiex.  Aħna għedna li dak il-fond illum għalina huwa adegwat, jekk għall-argument noperaw il-port aħna għal skopijiet ta’ cruiseliners għaliex għal skopijiet oħrajn hemm ċertu operat li baqa’ f’idejn il-gvern naturalment naraw.  Jiġifieri jekk ikun hemm xi operat li għandu bżonn il-gvern f’partijiet oħra jara l-gvern.  Diskussjonijiet bejn il-gvern u l-operators se jkun hemm dejjem m’hemmx għalfejn nagħmluha fil-kuntratt.  Għandek il-proċedura tal-liċenzja ma’ l-Awtorita` Marittima li timplika f’ħafna aspetti ongoing dialogue u coordination pero` id-deċiżjoni …  Issa biex niftehmu cruiseliners ta’ entita` enormi daħlu u qed jidħlu u prevedibbli li jistgħu jidħlu ta’ daqs ikbar, jidħlu fl-istess port l-aircraft carriers li nafu x’volum għandhom u kemm ikollhom nies fuqhom.  Jiġifieri jekk hu imbagħad jaqbeż dan kollu u naturalment ikun qed jagħmilha bi skop kummerċjali tiegħu mhux għalina għaliex hu l-operatur tat-terminal ma jiġix għandna u jgħidilna biex inħaffrulu iżjed għaliex ngħidulu issa ħaffer iżjed int.  Jiġifieri l-iskop kollu huwa li nissalvagwardjaw id-dritt tal-gvern.  Jien naħseb li jekk ngħidulu ħaffer iżjed u se nagħmlulek l-ispiża aħna jgħidilna grazzi, m’hemmx għalfejn wisq diskussjoni!

  ONOR. JOE CILIA:  Bir-rispett kollu ma naħsibx li meta tinnegozja u titlob xi ħaġa lill-parti l-oħra b’dak il-mod inti tkun qed tassumi li se tagħmel l-ispejjeż inti.  Allaħares it-tratattivi jsiru b’dak il-mod!  Jien naħseb li raġuni li hemm għalfejn wieħed jitlob din it-tip ta’ protezzjoni biex insejħilha hekk imma ma naqbilx, biex inkun irreġistrat, li l-fatt li l-gvern jitlob mingħand l-operatur meta qegħdin jiftehmu fuq il-kuntratt ta’ kif se jiġi allokat lilu s-sit li huwa jagħmel a spejjeż tiegħu kif fil-fatt għamel li jżomm l-istess depth li hemm illum bilfors irid jassumiha l-gvern mingħajr ma jiddiskutiha.  Jiena just for the registration of the point.

  THE CHAIRMAN:  L-Avukat Ġenerali.

  DR ANTHONY BORG BARTHET:  Il-problema hija anke biex iżżid l-obbligu li jżid il-fond trid tgħid meta se jiskatta l-obbligu u x’se jiskattah.  Tant għandek imprevedibbli li frankament I would be at a loss as to what conditions to put u liema stakki se tagħmel.  Illum nistgħu ngħidu li jistgħu prattikament jidħlu l-cruiseliners kollha pero` ma jfissirx li għaliex sar wieħed li għandu l-pixka d-doppju ta’ dawk li għandhom illum bilfors irid jagħmlu …  M’huwiex prevedibbli meta se jkollok bilfors iġġiegħlu jagħmlu allura ma tistax timponi l-kondizzjonijiet jekk ma tafx meta trid timponihom.  Dik hija d-diffikulta` li I would have in drafting it.

  ONOR. JOE CILIA:  Jiena għalkemm qed nisma’ l-ispjegazzjoni ta’ l-awtoritajiet kompetenti pero` biss nemmen li jekk se nidħlu għal proġett ta’ din l-entita` għal pajjiżna se jkun uniku u speċi ma nirriżervawx ċerti possibilitajiet ta’ espansjoni u nħalluha sempliċement f’idejn l-operaturi li finalment at the end of the day dan se jopera għall-profitti mhux biex jirranġalna l-infrastruttura tagħna ovvjament.  Mela allura inti iktar u iktar għandek l-obbligu li tara li waqt li tħallilu l-profit margins li ovvjament li jrid imur għalihom tipproteġi dak li tixtieq tasal għalih fil-futur.  Imma jekk il-gvern ħass li għandu jċedi din il-ħaġa jiena min-naħa tiegħi biss nixtieq ngħid li almenu se nispiċċaw cruise terminal li jista’ jkun hemm ċertu tip ta’ vapuri li jridu jidħlu cruiseliners fil-port tagħna fil-futur li l-operatur għandu dritt ma jdaħħalhomx fil-pajjiż u l-gvern m’għandu l-ebda possibbilta` li jgħidlu isma’ inti trid tikkejterja għal dan it-tip ta’ traffiku wkoll.

  THE CHAIRMAN:  L-Onor. Hyzler.

  ONOR. GEORGE HYZLER:  Biex inkunu ċari jien ma jien qed nara ebda tip ta’ rinunzja daparti tal-gvern li jħaffer iżjed jekk irid iħaffer iżjed.  Voldieri kemm-il darba l-gvern jiddeċiedi li huwa tajjeb għall-ekonomija tal-pajjiż mingħajr ma jiftiehem ma’ l-operatur li jkollu dik il-faċilita`, il-gvern jista’ jagħmilha.  Li forsi m’huwiex ċar jew forsi m’iniex nifhem jien huwa x’tip ta’ obbligu tixtieq timponi fuq l-operatur għaliex jekk in-Norveġja per eżempju, jibnu xi tip ta’ cruiseliner li jirrikjedi d-doppju tal-fond li għandna aħna, aħna x’suppost nagħmlu?  Nirriżervaw għalina d-dritt li nimponu fuq l-operatur l-obbligu li jħaffer iżjed għal li jista’ jkun jiġi n-Norveġiż hawn Malta u jidħol darba f’sitt xhur?  Għaliex kieku jien l-operatur u niġi rinfaċċjat bi proposta bħal din ma nimmaġinax li nkun qed nittratta ma’ gvern serju u nerġa’ ndabbar rasi ħalli nkun ċar.  Voldieri jien m’iniex qed nifhem x’tip ta’ proposta tixtieq li tidħol f’dan it-tip ta’ agreement.  Jien li forsi nixtieq li nkunu ċari bejnietna huwa li sa ċertu punt dan huwa operatur differenti mill-gvern.  Issa jekk aħna naħsbu li se nagħtuh lil xi ħadd u nibqgħu nikkontrollawh aħna ta’ kif jagħmel il-marketing tiegħu allura ovvjament m’aħniex qegħdin on the same wavelength fis-sens li l-marketing ta’ din it-tip ta’ operazzjoni se tkun ta’ l-operatur mhux tal-gvern.  Issa jekk il-gvern jixtieq iżid il-faċilita` għall-benefiċċju ta’ kulħadd a spejjeż tiegħu dik biċċa tal-gvern u m’hemm l-ebda rinunzja daparti ta’ ħadd li dan isir …  Apparti minn hekk qed tingħata l-option lill-operatur li jagħmilha hu a spejjeż tiegħu.  Jiġifieri jekk il-gvern ma jridx jagħmilha l-operatur jista’ jagħmilha, jekk il-gvern irid jagħmilha, jista’ jagħmilha mingħajr ma jimponi fuq l-operatur u jekk iridu jiftehmu bejniethom dik lanqas għandha għalfejn tidħol f’kuntratt għaliex hija a implied term ta’ qualsiasi kuntratt li l-partijiet jistgħu jiftehmu differentement.  Voldieri m’hemmx għalfejn indaħħlu hawnhekk li l-partijiet jistgħu jiftehmu bejniethom li jagħmlu xi ħaġa, dik dejjem tista’ ssir.

  ONOR. JOE CILIA:  Mela la speċifika l-mistoqsija, jien ovvjament ma ġejtx biex niddraftja kuntratt u ngħidlu t-termini li għandu juża pero` naħseb li jaf ben tajjeb li legalment, la huwa qed jalloka dan is-sit lil din l-entita` ma jistax il-gvern jiġi u jagħmillu x-xogħlijiet hu fih jekk ma jkunx irriżervat hawnhekk li jista’ jagħmel ix-xogħlijiet hu a spejjeż tiegħu.  U l-fatt li qed jgħid l-Onor. Hyzler li ma rrinunzjax il-gvern għal dan id-dritt, il-fatt li qed jalloka sit lil entita` oħra u ma jirriżervax dan id-dritt li huwa a spejjeż tiegħu jrid jagħmel xogħlijiet iktar fil-fond ikun jista’ jekk f’dak il-każ iħoss il-gvern li jrid jieħu fuqu dawn l-ispejjeż, ovvjament mill-kuntratt ma toħroġ imkien.

  ONOR. GEORGE HYZLER:  Imma l-baħar ma jifformax parti mill-konċessjoni.  Il-baħar jista’ jużah imma m’huwiex tiegħu, il-quays huma tiegħu.

  THE CHAIRMAN:  Ejjew nippruvaw niċċaraw il-pożizzjoni.  Jista’ jkun li kien hemm misunderstanding.  L-ewwelnett il-parti tal-baħar mill-moll għall-baħar m’hijiex parti mill-konċessjoni ħalli tkun for the record ċara daqs il-kristall il-konċessjoni ma tinkludix il-parti tal-baħar u allura ma tinkludix il-kwestjoni tal-qiegħ tal-baħar fejn se jittrakka l-vapur.  It-tieni nett, mistoqsija li nista’ nagħmel jiena bħala President lill-Avukat Ġenerali li qiegħed quddiemna l-klawsola 7 tgħid “The Empytheuta shall be entitled to make such excavation works”.  Mela hawnhekk il-kuntratt qed jagħti d-dritt lill-emfitewta li jiskava, dejjem jekk iġib il-permessi neċessarji.  Il-mistoqsija tiegħi hija:  Dan jeskludi d-dritt tal-gvern li jekk irid huwa jagħmel skavazzjoni jew dredging works hemmhekk?

  DR. ANTHONY BORG BARTHET:  Fil-fatt huwa t-tieni paragrafu li jirriferi għat-tħammil.  Paragrafu tnejn qed jagħti l-obbligu lilu li jħammel sal-livell preżenti, id-dritt li jħammel għal pixka ikbar jekk ikollu l-permessi meħtieġa, pero` ma jeskludix id-dritt tal-gvern li jħammel hu stess għal fond ikbar jekk irid jew li jdaħħal vapuri fuq l-ankri jekk hemm bżonn.

  THE CHAIRMAN:  Jiġifieri l-gvern jibqagħlu d-dritt li jekk jidhirlu li għandu jagħmel dredging works ġo dik il-parti fejn jorbot il-vapur jew xi partijiet oħrajn tal-port il-gvern għandu dan id-dritt u mhux qed jiġi rrinunzjat.  It-tielet punt li xtaqt nagħmel jien naħseb li l-kuntratt huwa mibni fuq il-motivazzjoni ta’ l-operatur li jagħmel il-profitt u s-sens komun lili jgħidli li jekk kummerċjalment l-operatur jaqbillu li l-proġett jilqa’ ġo fih cruiseliners ikbar għaliex se jagħmel iżjed profitt allura dik hija l-motivazzjoni li hu jkollu biex dan ix-xogħol kważi kważi jagħmlu hu.  Għaliex il-fatt li se jinvesti iktar kapital fil-proġett se jfisser iktar qliegħ għalih u indirettament ifisser iktar qliegħ għall-gvern.  Pero` naħseb li l-punt ta’ l-Onor. Cilia anke biex ikun ċar għal dan il-Kumitat u anke for the record il-mistoqsija ta’ l-Onor. Cilia kienet:  Il-gvern qed jirrinunzja għad-dritt li jekk jidhirlu li għandu jagħmel dredging works hemmhekk allura ma jkunx jista’ jagħmlu dak ix-xogħol?  U t-tweġiba anke mill-Avukat Ġenerali hija li la skond il-kuntratt u lanqas skond in-negozjati fl-ebda ħin ma l-gvern irrinunzja għad-dritt tiegħu li jekk jidhirlu li għandu jagħmel id-dredging  works hemmhekk jagħmilhom.

  ONOR. JOE CILIA:  Punt ta’ kjarifika biss.  Oriġinarjament il-mistoqsija tiegħi mhux dik kienet; dik kif żvolġiet eventwalment.  Oriġinarjament il-mistoqsija tiegħi kienet jekk il-gvern żammx id-dritt hu li jobbliga lill-persuna li se tieħu ħsieb biex tagħmel ix-xogħlijiet u qed ngħidu li ma żammx dak id-dritt.  Forsi jista’ jikkonfermalna l-Avukat Ġenerali.

  DR ANTHONY BORG BARTHET:  Le, il-gvern ma żamm imkien id-dritt li jobbliga lill-emfitewta li jħammel iktar fond minn dak li hemm illum.

  ONOR. JOE CILIA:  U t-tieni punt fuq il-kwestjoni tal-profit motive li semmejt jiena stess ovvjament qed nitkellmu fuq konċessjoni temporanja m’aħniex nitkellmu fuq xi ħaġa permanenti.  Jiġifieri jista’ jasal f’punt dan li wara ċertu perijodu ta’ żmien dan jagħmel il-kalkolu u jgħid li baqagħlu 20 sena jaħdem hemmhekk meta tinqala’ din it-tip ta’ ħtieġa u jgħid li jekk jagħmel investiment kapitali li jenħtieġu dawn it-tip ta’ xogħlijiet ma jaqbillix mil-lat ta’ profitt.  Ma jkunx ifisser li ma jaqbilx għall-industrija partikolari imma jien ridt biss niċċara l-punt.

  THE CHAIRMAN:  Il-Perit Bonello.

  IL-PERIT MARC BONELLO (Chairman, Malta Maritime Authority):  Fuq dan il-punt li ridt ngħid huwa  li by and large dawn is-sitwazzjonijiet huma self regulated, kif per eżempju jiġri fil-Freeport.  Meta linja topera mit-terminal tal-Freeport taċċerta ruħha li għandha chartered depths biżżejjed għall-vapuri tagħha.  Jekk ma jkunx il-każ u jkun hemm ħsara lill-vapuri tagħha l-liabilities fuq it-terminal operator huma kbar.  Jiġifieri allura huwa fl-interess ta’ l-operatur innifsu sabiex iżomm id-depths neċessarji għal-linji li qed joperaw minn dak it-terminal.

  THE CHAIRMAN:  Jekk m’hawnx aktar rimarki npoġġi din il-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 7 ġiet approvata.

  THE CHAIRMAN:  Ngħaddu issa għal klawsola 8 u nistaqsi hawnx domandi jew kummenti.  Jidher li m’hawnx għalhekk inpoġġi din il-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 8 ġiet approvata.

  THE CHAIRMAN:  Nistgħu ngħaddu għal klawsola 9 u nistaqsi hawnx domandi jew kummenti.  Jidher li m’hawnx għalhekk inpoġġi din il-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 9 ġiet approvata.

  THE CHAIRMAN:  Niġu għal klawsola 10 u nistaqsi hawnx domandi jew kummenti.  Jidher li m’hawnx għalhekk inpoġġi din il-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 10 ġiet approvata.

  THE CHAIRMAN:  Ngħaddu għal klawsola 11 u nistaqsi hawnx domandi jew kummenti.  L-Onor. Leo Brincat.

  ONOR. LEO BRINCAT:  F’paragrafu (b) f’paġna 41 jien qed nifhem li d-deep water quay li huwa effettivament l-aħħar quay available qed jiġi parzjalment imdawwar f’car park u dan at the expense ta’ l-MMA stess.  Ma naħsbux li qed inġebbduha a bit too far?

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Dan ukoll kien punt ta’ diskussjoni, jiġifieri hija pjuttost insistenza min-naħa tal-gvern flimkien mal-MMA li ridna li din il-parti ta’ l-operat issir mill-gvern jew mill-MMA, jiġifieri ma kenitx talba mingħand l-emfitewta imma l-oppost.  U r-raġuni hija sempliċi.  Aħna ma ridna bl-ebda mod  nolħoqu titolu fuq id-deep water quay għaliex huwa barra mill-footprint b’xi forma li għada pitgħada jgħidu imma l-fatt li għandna dritt li nibnu carpark hemm allura għandna xi kera jew xi ħaġa.  Ridna nevitawha at all costs u l-uniku mod hu li ngħidu hemm bżonn “din” il-faċilita`, kollox sew dik hija faċilita` li wara kollox tista’ titħaddem anke kummerċjalment, nagħmluha aħna u noperawha aħna, nistgħu se mai nagħtukom imbagħad il-management tagħha, pero` inkunu għamilniha aħna biex b’ebda mod ma nċedu l-footprint jew noħolqu drittijiet fuq din il-parti tal-faċilitajiet tal-port tagħna.

  THE CHIARMAN:  Jekk m’hemmx aktar mistoqsijiet fuq din il-klawsola npoġġiha għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 11 ġiet approvata.

  THE CHAIRMAN:  Niġu issa għal klawsola 12 u nistaqsi jekk hemmx mistoqsijiet.  Jidher li m’hawnx għalhekk se npoġġi din I-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 12 ġiet approvata.

  THE CHAIRMAN:  Ngħaddu għal klawsola 13 u nistaqsi jekk hemmx mistoqsijiet.  Jidher li m’hawnx għalhekk se npoġġi din I-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 13 ġiet approvata.

  THE CHAIRMAN: Ngħaddu għal klawsola 14 u nistaqsi jekk hemmx mistoqsijiet.  Jidher li m’hawnx għalhekk se npoġġi din I-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 14 ġiet approvata.

  THE CHAIRMAN:  Ngħaddu għal klawsola 15.  Domandi?  L-Onor. Cilia.

  ONOR. JOE CILIA:  Fuq il-kwestjoni ta’ l-insurance li l-emfitewta huwa obbligat li jagħmel għall-ħsarat li jista’ jkun hemm eċċ, għalkemm issir l-insurance, din per se favur min tkun?  Jiġifieri l-ammont ta’ flus min jeħodhom f’każ li tiġri xi diżgrazzja?

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Jiena fhimit dejjem li l-insurance hawnhekk hija biex inkopru lil min ikun effettwat, jiġifieri l-insurance issejjaħ lill-istess emfitewta.  Trid tkun għas-sodisfazzjon tal-gvern u tkopri l-liabilities li jista’ jkollu l-emfitewta jew l-operatur fil-kontinġenzi li għandna hawnhekk.  (Interruzzjonijiet)  Skużani, il-benefiċċjarju huwa l-gvern pero` għandna wkoll third party liability li qiegħda fit-3.

  ONOR. JOE CILIA:  Għaliex fil-prattika ħafna ażjendi kummerċjali jistipulaw li ssir insurance, jinqala’ xi ħaġa, jieħu l-insurance il-persuna, jitlaq ‘il barra u ħaddieħor …

  ONOR. FRANCIS ZAMMIT DIMECH:  Kont qed nirriferi għal subklawsola 3 dwar it-third party liability pero` imbagħad għandek il-prinċipju wkoll li jrid jinżamm inxurjat l-istess gvern u l-Awtorita` Marittima.

  THE CHAIRMAN:  Mela se npoġġi klawsola 15 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 15 ġiet approvata.
  THE CHAIRMAN: Ngħaddu għal klawsola 16 u nistaqsi jekk hemmx mistoqsijiet.  Jidher li m’hawnx għalhekk se npoġġi din I-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 16 ġiet approvata.

  THE CHAIRMAN: Ngħaddu għal klawsola 17 u nistaqsi jekk hemmx mistoqsijiet.  Jidher li m’hawnx għalhekk se npoġġi din I-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 17 ġiet approvata.

  THE CHAIRMAN: Ngħaddu għal klawsola 18 u nistaqsi jekk hemmx mistoqsijiet.  Jidher li m’hawnx għalhekk se npoġġi din I-klawsola għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 18 ġiet approvata.

   THE CHAIRMAN: Ngħaddu għal klawsola 19 u nistaqsi jekk hemmx mistoqsijiet.  L-Onor. Leo Brincat.

  ONOR. LEO BRINCAT:  Fuq punt ta’ kjarifika.  Il-gvern effettivament se jkun f’qagħda li jirrifjuta li jiġi rifjutat operator ġdid?  Ejja ngħidu li jkun hemm operator ġdid li jirriżulta li jkun hemm xi ħaġa fuq il-background tiegħu ftit dubbjuża.  Il-gvern se jkollu dritt li jiġi rifjutat f’ċirkostanzi bħal dawn?

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Dak hemm diversi modi kif inhu kontrollat mil-liċenzji, pero` l-prinċipju ġenerali huwa li l-operator il-ġdid irid ikun approvat mill-MMA.
  THE CHAIRMAN:  Il-Perit Bonello.

  IL-PERIT MARC BONELLO:  F’waħda mix-schedules tal-kuntratt hemm il-liċenzja u waħda mill-kondizzjonijiet tal-liċenzja hija li shareholders in excess of a minimum percentage ikunu anke transfer of shares ikunu approvati mill-awtorita` biex b’hekk inkunu nistgħu …  Fil-fatt taħt paragrafu 4 tax-schedule 14 hemm li given that any person holding an aggregate 10% or more irid ovvjament il-permess ta’ l-awtorita` biex isir it-transfer tagħhom.

  THE CHAIRMAN:  Jekk m’hawnx aktar kummenti se npoġġi klawsola 19 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 19 ġiet approvata.

  THE CHAIRMAN:  L-Onor. Hyzler.

  ONOR. GEORGE HYZLER:  Jien qed tinkwetani klawsola 18 fis-sens li l-konċessjoni tiġi terminata kemm-il darba l-emfitewta ma jżommx il-permessi.  Id-diċitura ma tindikax li hemm xi tip ta’ option għall-gvern li jittermina.  Jiġifieri kemm-il darba operatur ma jħallasx liċenzji u ma jżommx il-liċenzji ħajjin il-konċessjoni tiġi terminata, filwaqt li fi klawsola 23 dik hija indikata bħala option tal-gvern “shall be entitled to dissolve this grant”.  Is-suġġeriment tiegħi huwa li fi klawsola 18 nindikaw li “this grant shall terminate if the empytheuta shall cease at the government discretion” jew “the government shall be entitled to terminate this grant if the empheteuta shall cease”.

  THE CHAIRMAN:  Ippermettili ftit ħalli nkunu regolari fuq il-proċedura.  Aħna l-klawsola 18 il-Kumitat diġa` approvaha pero` l-Onor. Hyzler qed iqajjem punt ta’ kjarifika għar-rigward ta’ klawsola 18.  Il-Kumitat jaqbel?  (Onor. Membri:  Iva)

  L-Avukat Ġenerali jirrispondi għall-punt li qed iqajjem l-Onor. Hyzler.

  DR ANTHONY BORG BARTHET:  Forsi jkun aħjar kif qed jgħid l-Onor. Hyzler li klawsola 18 tiġi taqra bl-istess mod kif taqra klawsola 23,  jiġifieri “Government shall be entitled to terminate the grant if the Emphyteuta shall” eċċ.

  THE CHAIRMAN:  Hawn proposta  għal emenda għal klawsola 18 li tgħid hekk: 

“C”  Fi klawsola 18 għandhom jinqatgħu l-kliem “This grant shall terminate of the Emphyteuta” ” u jidħlu l-kliem “The government shall be entitled to terminate the grant if the Emphyteuta”.    

(Interruzzjonijiet)  For the record in-Nutar Miceli qed jagħmel riferenza għal emenda li kienet ġiet proposta fl-aħħar laqgħa ta’ dan il-Kumitat li tirriżulta mit-transcript pero` ma kenitx irreġistrata bħala proposta formali ta’ emenda għall-kuntratt f’dak l-istadju.

  Se mmur lura għal klawsola 18 u npoġġi għall-vot l-emenda li għada kif ġiet imressqa.  Dawk favur?  (Onor. Membri:  Aye)  Dawk kontra?  Agreed.

L-emenda “C” ġiet approvata.

  THE CHAIRMAN:  Se npoġġi għall-vot klawsola 18 kif emendata.  Dawk favur?  (Onor. Membri:  Aye)  Dawk kontra?  Agreed.

Klawsola 18, kif emendata, ġiet approvata.

  THE CHAIRMAN:  Ngħaddu għal klawsola 20 u nistaqsi hekk hawnx domandi jew kummenti.  L-Onor.  Brincat. 
  ONOR. LEO BRINCAT:  Jista’ forsi l-Ministru jilluminana ftit dwar x’se jiġri għall-present tenants u anke għal tenants li hemm tas-sea ferry terminal bħalissa.

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Għar-rigward tat-tenants tas-sea ferry terminal għalissa l-understanding ma’ l-emfitewta huwa li hu jrid jidħol f’arranġamenti ġodda pero` huma diskrezzjonali mil-lat kummerċjali magħhom rigward kif joperaw jew le mit-terminal pero` naturalment it-terminal għandu bżonn dawk it-tip ta’ faċilitajiet u huma suġġetti għal ftehim li fil-poter ta’ l-emfitewta li jagħmel.  Għar-rigward ta’ nies oħra li kienu on site, jiġifieri nies li kellhom ħwienet eżistenti tagħhom jiġifieri mhux fit-terminal biex niftehmu u li kienu suġġett ta’ ownership dawn hemm xi każijiet fejn il-ftehim huwa li aħna nikkumpensaw b’mod finanzjarju fil-fatt anke owner ta’ unit residenzjali li ftehemna miegħu fuq kumpens finanzjarju u l-oħrajn se jinbena sit alternattiv li huma b’dimensjonijiet prattikament identiċi għal dawk li għandhom illum u naturalment se jingħataw allura l-postijiet alternattivi skond diskussjonijiet li saru ma’ kull individwu.  F’xi każijiet ta’ kirjiet qed isiru arranġamenti alternattivi mil-Land Department dwar anke alternattivi, pero` saret diskussjoni ma’ kulħadd.

  THE CHAIRMAN:  L-Onor. Cilia.

  ONOR. JOE CILIA:  Jista’ biex jagħtina idea l-Ministru jgħid xi kemm huma t-tenants involuti li se jintlaqtu minn dan?

 ONOR. FRANCIS ZAMMIT DIMECH:  Hawn schedule pero` apparti x-schedule għandna lista.  Schedule 13 fil-fatt qed nitkellmu fuq 11 imbagħad hemm anke d-dettalji ta’ preċiżament sa liema livell anke ta’ finishes irid ikun ipprovdut l-ispazju alternattiv.  Pero` over and above dawn  għandek dawk fejn sar il-ftehim b’kumpens finanzjarju, jiġifieri hemm tlieta oħra, wieħed residenzjali u wieħed kummerċjali.

  THE CHAIRMAN:  Hemm ukoll schedule 17 li titkellem dwar vacant possession sites li qiegħda timmarka l-area fil-footprint li allura qegħdin jiġu delivered to vacant possession.  Aktar mistoqsijiet?  Jidher li m’hawnx għalhekk inpoġġi klawsola 20 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 20 ġiet approvata.

  THE CHAIRMAN:  Niġu għal klawsola 21 u nistaqsi jekk hemm domandi jew kummenti.   L-Onor. Mifsud Bonnici.

  ONOR. CARMELO MIFSUD BONNICI:  Din il-klawsola kif inhi miktuba hija penalty clause u rajt partijiet oħrajn fejn il-gvern qiegħed jirriżerva wkoll li jagħmel azzjoni għad-dannu, pero` hawnhekk għan-nuqqas fl-eżekuzzjoni ta’ l-obbligu li għamel l-elezzjonijiet skond il-klawsola normali taċ-ċens hawnhekk qed nitolbu biss penali ta’ Lm500 li tinkludi allura anke d-danni sħaħ u m’aħniex qed nagħmlu riżerva separata għal kwalunkwe dannu ieħor.  Hux hekk?

  DR ANTHONY BORG BARTHET:  Huwa diffiċli ħafna biex tikkwantifika d-dannu reali bit-termini tal-liġi ċivili li jista’ jkun sofra l-gvern.  Normalment dan tagħmillu penali biex iġġiegħlu jaħdem għaliex id-dannu li jsofri l-gvern huwa dannu li ssofri l-ekonomija iktar milli għaliex iċ-ċens se jieħdu xorta, forsi jonqoslu ftit il-profitt fl-ewwel żmenijiet, jiġifieri diffiċli biex tikkwantifikah.

  ONOR. CARMELO MIFSUD BONNICI:  Imbagħad fil-parti t’isfel hawn “per diem of such delay provided that at the date of such election the Emphyteuta shall not have yet vacated the Emphyteutical land”.  Jiġifieri jekk joħroġ, minkejja l-fatt li jkun qagħad lura jew jekk kemm-il darba dan jagħmel perijodu li fih ma jkunx għamel l-obbligu kuntrattwali tiegħu imbagħad joħroġ minnu x’inhi l-pożizzjoni hemmhekk?  Inti qed tgħid li l-gvern għandu d-dritt li jitolbu l-penali sakemm ikun għadu fil-post.  Mela jekk xi ħadd ikun għamel perijodu ta’ żmien u ma jkunx ħareġ mill-post imbagħad joħroġ, x’se tkun il-pożizzjoni?

  DR ANTHONY BORG BARTHET:  Il-gvern irid ikun lest biex kemm jista’ jkun malajr jiddetermina x’pożizzjoni se jieħu jekk iridux jitlaq ‘il barra u jkompli l-proġett b’ħaddieħor jew inkella jagħtih iż-żmien u jtellfu Lm500 kuljum li huma quite considerable inklużi maċ-ċens.

  THE CHAIRMAN:  Aktar domandi?  Jidher li m’hawnx għalhekk inpoġġi klawsola 21 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 21 ġiet approvata.

  THE CHAIRMAN:  Niġu għal klawsola 22 u nistaqsi jekk hawnx domandi jew kummenti. Jidher li m’hawnx għalhekk inpoġġi klawsola 22 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 22 ġiet approvata.

  THE CHAIRMAN: Niġu għal klawsola 23 u nistaqsi jekk hawnx domandi jew kummenti.   L-Onor. Brincat.

  ONOR. LEO BRINCAT:  Fl-ewwel subklawsola f’paġna 53 fejn jingħad “and the balance in dispute shall be payable together with interest” din qed neħduha li hemm xi standard interest rate applikabbli jew hemm għalfejn tiġi kwalifikata?

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Safejn naf jien – forsi jgħidilna wkoll l-Avukat Ġenerali – hemm provvduta fil-Kodiċi Ċivili, jidhirli li hija bit-8%.  Meta nagħmlu frażi hemm tapplika dik ir-rata mill-ewwel.

  DR ANTHONY BORG BARTHET:  Iva, hekk hu.  Imbagħad klawsola 26 tgħid “Except as expressly herein provided, any amount due from one party to the other, not paid when due, shall bear interest, from the date due, at the rate per annum of two percentage points over the minimum discount rate published by the Central Bank or its substitute, but shall never exceed the maximum rate allowed by law.”  Jiġifieri jekk tibqa’ it-8% fil-liġi ma tistax tmur oltre, jekk għada pitgħada tiġi lliberalizzata din ir-rata u jkollok il-flactuations ta’ l-interest rates topera dik.

  THE CHAIRMAN:  Jekk m’hawnx aktar mistoqsijiet se npoġġi klawsola 23 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 23 ġiet approvata.

  THE CHAIRMAN:  Niġu issa għal klawsola 24 u nistaqsi għal kummenti jew domandi.  Jidher li m’hawnx għalhekk inpoġġi klawsola 24 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 24 ġiet approvata.

  THE CHAIRMAN:  Niġu għal klawsola 25 li jitkellem dwar il-paċifiku pussess u nistaqsi jekk hawnx kummenti jew domandi. Jidher li m’hawnx għalhekk inpoġġi klawsola 25 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 25 ġiet approvata.

  THE CHAIRMAN:  Niġu issa għal klawsola 26 u nistaqsi jekk hawnx kummenti jew domandi. Jidher li m’hawnx għalhekk inpoġġi klawsola 26 għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 26 ġiet approvata.

  THE CHAIRMAN:  Niġu issa għal klawsola 27 li barra l-privileġġ speċjali jitkellem dwar garanziji oħrajn u li jispiċċa f’paġna 56 bil-kliem “the Project is completed”.  Kummenti jew mistoqsijiet? Jidher li m’hawnx għalhekk se npoġġih għall-vot.  Dawk favur?  (Onor. Membri:  Aye)  Dawk kontra?  Agreed.

Klawsola 27 ġiet approvata.

  THE CHAIRMAN:  Niġi issa għat-tieni parti tal-kuntratt f’paġna 56 li tibda bil-kliem “In virtue of the second part of this deed” u se npoġġi għall-konsiderazzjoni tal-Kumitat paġna 56 sal-paġna 57 qabel l-aħħar sentenza fejn tibda “finally in virtue of this deed”.  Jekk m’hemmx domandi jew kummenti se npoġġi dawn iż-żewġ paġni tal-kuntratt għall-vot.  Dawk favur?  (Onor. Membri:  Aye)  Dawk kontra?  Agreed.

Paġni 56 u 57 tal-kuntratt ġew approvati.

  THE CHAIRMAN:  Niġi issa għall-parti tal-kuntratt li tibda mill-aħħar sentenza ta’ paġna 57 bil-kliem “Finally in virtue of this deed” u tkompli fil-paġna 58 sal-paġna 59.  L-Onor. Brincat.

  ONOR. LEO BRINCAT:  Nirriferi għal paġna 59 il-paragrafu li jibda “For the purpose of the Duty on Documents and Transfers Act”.  B’konsistenza mal-pożizzjoni li ħadna fuq proġetti oħrajn bħala oppożizzjoni u fuq punt ta’ prinċipju nħossu li ma nistgħux naqblu formalment ma’ l-eżenzjoni tat-taxxa tal-boll fuq proġett ta’ din in-natura kemm għaliex aħna fil-prinċipju ma naqblux li jkun hemm proġetti ta’ dan il-kobor li jiġu eżentati u dan anke fil-kuntest tal-qagħda tal-finanzi pubbliċi tal-pajjiż.  Għaldaqstant nixtiequ nitolbu division fuq din l-item.

  THE CHAIRMAN: Xi kummenti dwar dan il-punt?  L-Onor. Hyzler.

  ONOR. GEORGE HYZLER:  Fil-prinċipju voldieri din ma kenitx xi użanza li ma kenitx tintuża fl-amministrazzjoni preċedenti.  Fil-fatt fil-proposta li kien hemm tat-trasferiment ta’ l-artijiet tat-trade fair l-Onor. Brincat kien ġie offra li dak it-trasferiment isir mingħajr ma jitħallas il-boll anzi kienet konċessjoni li kienet saret proprju lit-trade fair corporation li m’hijiex kumpannija tal-gvern hija sa ċertu punt korporazzjoni privata biex ngħid hekk għaliex hija magħmula minn diversi entitajiet u l-gvern jifforma parti minnha.  Qed ngħid hekk fis-sens li mhux xi ħaġa inawdita anzi hija normali u hija meħuda in konsiderazzjoni fil-prezz għaliex fl-aħħar mill-aħħar din tkun fattur li jkun ittieħed in konsiderazzjoni fin-negozjati tal-prezz.  Voldieri tista’ żżidu hawn u tnaqqashom minn x’imkien ieħor għaliex fl-aħħar mill-aħħar isiru n-negozjati.

  THE CHAIRMAN:  L-Onor. Brincat.

  ONOR. LEO BRINCAT:  Just for the record jien l-kliem li għedt qistu preċiżament.  Jien għedt “b’konsistenza mal-pożizzjoni li ħadna bħala oppożizzjoni jew bħala Partit Laburista rappreżentat fil-Parlament fuq proġetti ta’ din il-portata”.  We stand by our position.

  THE CHAIRMAN:  Il-Ministru.

  ONOR. FRANCIS ZAMMIT DIMECH:  Naħseb hawnhekk dejjem nesprimu ovvjament il-pożizzjoni forsi b’enfasi ftit differenti pero` kif qal tajjeb l-Onor. Hyzler qabel aħna nkunu għamilna diskussjoni ta’ pakkett sħiħ.  Meta tagħmel diskussjoni ta’ pakkett sħiħ u inti l-gvern ma tistax imbagħad toqgħod tibdel il-goal post billi tgħid issa hawn it-taxxa tal-boll.  Jgħidlek mela le, għamilli t-taxxa tal-boll għall-argument u aqta’ minn dawk il-Lm1.2 miljun preference shares u niġu l-istess.  Aħna normalment nippreferu niddefinixxu l-pakkett kollu, inkunu nafu r-return għall-gvern x’inhu u dak huwa r-return u huwa negozjat.  L-option li inti ddaħħal il-boll pero` imbagħad tnaqqasulhom minn x'imkien ieħor  ovvja li dejjem teżisti u tibqa’ teżisti pero` naħseb li nkunu qegħdin nidħku bina nfusna jekk jużaw dik it-tip ta’ option.
  THE CHAIRMAN:  Jien naħseb li l-aħjar ħaġa li nagħmel huwa li minflok inpoġġi t-tliet faċċati għall-vot se nissuġġerixxi li neħduhom paragrafu paragrafu.  Paġa 57 mill-frazi “Finally in virtue of this deed” għal paġna 58 l-ewwel paragrafu “The government represents and warrants” għall-vot.  Dawk favur?  (Onor. Membri:  Aye)  Dawk kontra?  Agreed.

Il-paragrafu ġie approvat.

  THE CHAIRMAN:  Il-paragrafu immedjatament wara li jibda “Without prejudice” u jispiċċa bil-kliem “shall be liable to damages according to law”.  Dawk favur?  (Onor. Membri:  Aye)  Dawk kontra?  Agreed.

Il-paragrafu ġie approvat.

  THE CHAIRMAN:  Il-paragrafu li jmiss f’paġna 58 li jibda bil-kliem “For the purposes of” u jispiċċa f’paġna 59 bil-kliem “in virtue of this deed …”.  Nispera li dawk il-puntini ma jfissrux xi ħaġa li għad irridu nimlew.

  IN-NUTAR VINCENT MICELI:  Dik qiegħda biex forsi jkollna bżonn inżidu xi ħaġa fis-sens li sakemm naslu għall-kuntratt finali nkunu xtrajna xi postijiet mill-post li hemm u jkollna bżonn inniżżlu n-numri tal-Land Registration jew inkella titbiddel id-demarcation tal-Land Registry area.

  DR ANTHONY BORG BARTHET:  Irridu ngħidu jekk tkunx il-Land Registration Area f’dak il-mument jew le.  Illum qiegħed parzjalment iva u parzjalment le għaliex parti hija l-Belt u parti hija l-Furjana.

  IN-NUTAR VINCENT MICELI:  Qegħdin nixtru postijiet f’dik il-lokalita` li kif nixtruhom se jkollna nirreġistrawhom allura jekk nilħqu nirreġistrawhom qabel il-kuntratt li hekk suppost irridu nagħmlu jkollna nniżżlu n-numru tat-titolu.

  DR ANTHONY BORG BARTHET:  This represents a factual legal position at the time jiġifieri mhux hija kondizzjoni ..

  THE CHAIRMAN:  Li qed nippreokkupa ftit ruħi huwa li dan il-Kumitat irid japprova t-text tal-kuntratt.  Hawnhekk hawn xi ħaġa vojta f’dan l-istadju.

  DR ANTHONY BORG BARTHET:  Din hija l-istess kif hemm fl-aħħar tal-kuntratt  fejn se tagħmel il-kuntratt.  Jiġifieri li qed ngħid huwa li dan il-paragrafu jrid jiġi …

  THE CHAIRMAN:  Imma hawnhekk biex inkunu ċari li jonqos li jiġi ndikat huwa jekk l-art jew porzjonijiet ta’ din l-art hijiex f’area ta’ reġistrazzjoni o meno u allura jkun hemm awtorizzazzjoni f’dan is-sens.

  ONOR. JOE CILIA:  Jiena qed napprezza l-pożizzjoni tan-nutar fil-fatt kif spjegaha għaliex aħna obbligati anke mil-liġi li jekk ikun hemm land registration area jiġifieri hemm ċerti areas ta’ Malta biex jifhimna kulħadd li jekk proprjeta` taqa’ fiha u jsir trasferiment allura trid tiġi reġistrata biex jgħodd dak il-kuntratt.

  THE CHAIRMAN:  Allura kont nipproponi li l-Kumitat japprova l-paragrafu kif inhu bil-fakulta` li meta tiġi għall-mument tal-pubblikazzjoni tal-kuntratt jekk ikun hemm bżonn li timtela’ din l-informazzjoni għaliex l-art partikolari jew porzjoni mill-art tkun f’registration area timtela’ min-nutar imma awtorizzati f’dan is-sens mill-Kumitat.  Allura se npoġġi dan il-paragrafu għall-vot.  Dawk favur?  (Onor. Membri:  Aye)  Dawk kontra?  Agreed.

Il-paragrafu ġie approvat.

  THE CHAIRMAN:  Issa se niġu għall-paragrafu li fuqu l-Onor. Brincat għamel il-punt li kien sar ukoll meta konna għamilna l-kuntratt tal-Manoel Island u jiena kont iddeskrivejtu bħala ż-żbiba fit-tarf tal-mazzita li minħabba fih ikollna nagħmlu d-diskussjoni fil-Parlament.  Pero` jien se npoġġi dan il-paragrafu għall-vot.  Dawk favur?  (Onor. Membri:  Aye)  Dawk kontra?  (Onor. Membri:  No)  Carried.

Il-paragrafu ġie approvat mhux unanimament.

  THE CHAIRMAN:  L-aħħar żewġ paragrafu ta’ paġna 59 se npoġġihom ukoll għall-vot.  Dawk favur?  (Onor. Membri:  Aye)  Dawk kontra?  Agreed.

Iż-żewġ paragrafi ġew approvati.

  THE CHAIRMAN:  L-aħħar punt li jmissni għamiltu fil-bidu nett imma suupost li ma’ kull klawsola li għaddejna kien hemm riferenzi għall-iskedi u qed nassumi li l-approvazzjonijiet tagħna għall-klawsoli kienu jinkludu l-approvazzjonijiet ta’ l-iskedi kollha li hemm annessi ma’ dan il-kuntratt li huma pjuttost ta’ informazzjoni teknika imma allura l-lista tad-dokumenti bl-iskedi kollha li hemm annessi ma’ dan il-kuntratt qegħdin jiġu approvati minn dan il-Kumitat.

  Issa għaddejna l-kondizzjonijiet kollha jonqos biss li npoġġi l-aħħar mistoqsija li hija l-kuntratt sħiħ – qed insegwi l-istess proċedura li wżajna fil-każ tal-Manoel Island – kif emendat għall-approvazzjoni tal-Kumitat.  Dawk favur?  (Onor. Membri:  Aye)  Dawk kontra?  (Onor. Membri:  No)  Carried. 

Il-kuntratt ġie approvat pero` mhux unanimament limitatament għall-paragrafu dwar il-ħlas tal-boll u allura nitlob il-permess tal-Kumitat biex jiena nirrapporta lura lill-Kamra li l-kuntratt huwa approvat imma mhux unanimament u allura tkun trid issir diskussjoni fil-Kamra kif stabbilit bil-liġi.

  Nirringrazzjakom u naġġorna l-laqgħa għal data u b’aġenda li tiġi komunikata aktar tard. 

